
	      1. ՀՀ տարածքային կառավարման և ենթակառուցվածքների նախարարություն
	30.08.2021թ.

	
	N ԳՍ/21.1/22436-2021

	   Հանձնարարվել է սահմանված կարգով ընթացք տալ։
	Ընդունվել է ի գիտություն։

	            2. ՀՀ ֆինանսների նախարարություն
	29.12.2021թ.

	
	N 01/11-1/21540-2021

	ՀՀ ֆինանսների նախարարությունն ուսումնասիրել է «Պարտավորությունների կատարման ժամկետները երկարաձգելու և հաշվարկված տույժերը ներելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) լրամշակված տարբերակը և հայտնում է հետևյալը.
Նախագծով առաջարկվում է թույլատրել ՀՀ տարածքային կառավարման և ենթակառուցվածքների  նախարարության պետական գույքի կառավարման կոմիտեին պետական սեփականություն հանդիսացող գույքի օտարման (այդ թվում, նվիրաբերություն, փոխանակում), օգտագործման տրամադրման (վարձակալություն, անհատույց), ինչպես նաև պետական սեփականություն հանդիսացող բաժնետոմսերի մասնավորեցման արդյունքում սուբյեկտների կողմից ստանձնած պարտավորությունների (բացառությամբ վարձավճարի) կատարման ժամկետները 2020 թվականի կտրվածքով համընկման դեպքում՝ վերջիններիս կողմից ստանձնած պարտավորությունների կատարման ժամկետները երկարաձգել մեկ տարով, և սահմանել, որ Նախագծի հավելված 1-ում ներառված սուբյեկտների նկատմամբ ստանձնած պարտավորությունները ժամկետում չկատարելու արդյունքում՝ վերջիններիս նկատմամբ արդեն իսկ հաշվարկված տույժերը և տուգանքները, պարտավորությունների կատարման երկարաձգման արդյունքում ենթակա են ներման։
Հաշվի առնելով Նախագծի էությունը՝ առաջարկում ենք Նախագծի 3-րդ կետում նույնպես նախատեսել բացառություն վարձավճարների համար:       
	Ընդունվել է
Նախագծի 1-ին կետում ներառվել են «բացառությամբ վարձավճարների» բառերը։


	3. ՀՀ արդարադատության նախարարություն
	10.01.2022թ.

	
	N /27.2/700-2022

	1. «Պարտավորությունների կատարման ժամկետները երկարաձգելու և հաշվարկված տույժերը ներելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ ՀՀ արդարադատության նախարարությունը վերահաստատում է իր 2021 թվականի սեպտեմբերի 14-ի թիվ /27.3/28862-2021 գրությամբ ներկայացրած դիրքորոշումը: Միևնույն ժամանակ հայտնում ենք, որ Նախագծին կից ներկայացվել է անհատական բնույթի ցանկ, մինչդեռ Նախագիծն իր բովանդակությամբ նորմատիվ բնույթի է, ուստի Նախագիծն անհրաժեշտ է խմբագրել:
2.Նախագիծն անհրաժեշտ է ներկայացնել Հայաստանի Հանրապետության կառավարության 2021 թվականի փետրվարի 25-ի N 252-Լ որոշմամբ հաստատված կարգի 17-րդ կետի պահանջներին համապատասխան՝ ներկայացնելով նաև ամփոփաթերթը:
	1. Չի ընդունվել, նախագծի բնույթը ի սկզբանե սահմանված է եղել նորմատիվ «Ն» քանի որ նախագծի ընդունման արդյունքում այն նախատեսվում է կիրառել բազմաթիվ սուբյեկտների նկատմամբ, իսկ կցված ցանկով նախատեսվում է միայն նշված սուբյեկտներից 2-ի նկատմամբ ներել արդեն իսկ հաշվարկված պարտավորությունները։



2. Ընդունվել է։
Նախագծին կից ներկայացվում է համապատասխան ամփոփաթերթը։

	 4. ՀՀ վարչապետի աշխատակազմի իրավաբանական           վարչություն
	25.01.2022թ.

	
	02/16.3/1990-2022

	Նախագծի նախաբանում նշված չէ Սահմանադրության կամ օրենքի այն դրույթը, որի հիման վրա կառավարությունը լիազորվում է երկարաձգել պարտավորությունների կատարման ժամկետները և ներել հաշվարկված տույժերը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ինչ վերաբերում է նախագծի նախաբանում ՀՀ քաղաքացիական օրենսգրքի 431-րդ և 466-րդ հոդվածներին արված հղմանը, ապա կարծում ենք, որ վերջիններս բավարար հիմք չեն կարող հանդիսանալ նման որոշում կայացնելու համար, քանի որ նախաբանում պետք է նշվի Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, հիմք ընդունելով Սահմանադրության 6-րդ հոդվածի 2-րդ մասը:

	Ընդունվել է։ Նախագծի նախաբանը խմբագրվել է։
«Հայաստանի Հանրապետության բյուջետային համակարգի մասին» ՀՀ օրենքի (այսուհետ՝ Օրենք) 17-րդ հոդվածի 1-ին մասի համաձայն՝ պետական բյուջեի եկամուտների աղբյուրներն են՝
(…)
ե) այլ եկամուտներ:
Նույն հոդվածի 5-րդ մասի ժբ) կետի համաձայն՝ այլ եկամուտներն են օրենքով և իրավական այլ ակտերով սահմանված՝ պետական բյուջե մուտքագրվող այլ եկամուտները: 
Օրենքի 23-րդ հոդվածի 5-րդ մասի համաձայն՝ պետական բյուջեի կատարման պատասխանատուն կառավարությունն է:
Նախագծի համաձայն նախատեսվում է երկարաձգել պետական սեփականություն հանդիսացող գույքի օտարման (այդ թվում, նվիրաբերություն, փոխանակում), օգտագործման տրամադրման (վարձակալություն, անհատույց), ինչպես նաև պետական սեփականություն հանդիսացող բաժնետոմսերի մասնավորեցման արդյունքում սուբյեկտների կողմից ստանձնած պարտավորությունների կատարման ժամկետները և ներել հաշվարկված տույժերն ու տուգանքները։
Այս կապակցությամբ գտնում ենք, որ պետական սեփականության հանդիսացող գույքի օտարման (այդ թվում, նվիրաբերություն, փոխանակում), օգտագործման տրամադրման (վարձակալություն, անհատույց), ինչպես նաև պետական սեփականություն հանդիսացող բաժնետոմսերի մասնավորեցման արդյունքում սուբյեկտների կողմից ստանձնած պարտավորությունների կատարման ժամկետները երկարաձգելու արդյունքում ներվող տույժերն ու տուգանքները Օրենքի իմաստով համարվում են պետական բյուջեի եկամուտ, իսկ պետական բյուջեի կատարման պատասխանատուն կառավարությունն է: 




